
lana galuega.  

   O maile fesoasoani o le fe’au lea  

a le Assistance Dogs New Zealand. 

Na o se 8 pe 10 ni maile e mafai 

ona latou toleniina i se tausaga, ae 

to’atele tamaiti pei o James o lo’o 

naunau i se maile fesoasoani.  

   E $20,000 le ȃofa’i o se tupe e 

fa’atino ȃi sea toleniga.   

   O se ȃvanoa lenei e fa’ao’o ȃtu ȃi 

le talosaga a lenei tautua i le  

mamalu o le aufaitau ma ȃ’oga.     

   Ȃlofagia le talosaga a le ADNZ.  

e faasoa faamatalaga mo a’oga i le gagana Samoa 

    E lua ni ȃ’oga taualoa i Aukilani ua  

poloa’iina e le Matagaluega le taofia o ni 

faiga e le fa’atagaina e le tulafono o  

A’oga.  

    Na lipotia i le matagaluega se faiga e 

totogi ȃtu ȃi e matua i ni ȃ’oga se lua, 

Auckland Grammar ma Cornwall Park  

District, se tinoitupe i le va o le $50 ma 

$75 mo ȃ latou palota.  

   E faasino tonu lea i fanau e le nonofo i 

totonu o sone ȃ’oga, a o le palota e  

faatatau i le filifiliga a le a’oga e talia se 

pasene o i latou na e ulufale. Ua manino  

i le tulafono le vaoia o nei faiga.  

   O soo se faiga e tapa ȃi matua ma le  

fanau mo se totogi o se tautua fa’apea, 

po’o so’o se fesoasoani tautupe, o lo’o 

vaoia uma na e le tulafono.   

   E $50 e tapa e Aukilani Kalama e mafai 

ȃi ona tu’u le igoa o le fanau i totonu o  

lena palota. A o Cornwall e $75.  

    Ae na fa’aalia e le pule o Kalama, Tim 

O’Connor e fa’apea, o le $50 e le o se pili 

ȃ’oga a o se meaalofa mai matua mo le 

ȃ’oga. O lena meaalofa e ȃlu i le gaosiga 

o le galuega fa’aulu o fanau mai fafo o le 

sone ȃ’oga.  Ae le o se mea e fa’amalosia.  

    Ae na ta’utino le pule o Cornwall ua na 

taofia nei lea faiga. Ua toe totogi ȃtu tupe 

a ni āiga na ȃoina fa’amalosi.   

    Talu ȃi ua tele ni tausaga o faia lea  

faiga, ua vala’au ȃi le Itu Ȃgai mo se 

su’esu’ega o le mataupu.  

   Peita’i o le tali mai a le tele o ȃ’oga e le 

lava tupe o lo’o aumai i le malo e fa’atupe 

uma ȃi nei fe’au fa’aleofisa. O le pogai lea 

o le tapa o le fesoasoani a matua.  

   O nisi matua latou te lagolagoina nei  

fuafuaga uma. O le lave auā e ȃ matua 

malolosi e si’i le pa i luga ae tigaina ȃi 

matua vaivai.  

   Ua tatau i le matagaluega ona tausisia 

upu o le tulafono, finau mai le Leipa.   

   O le mataupu i sone o se finauga o lo’o 

fa’aȃuȃu pea.  

    E lē tautala le alii o James, e 

ȃtapa’ia lona tino i le pa’i a se  

tagata, e le maua sona to’a i 

nofoȃga faitele, se’i vaganā lava 

ua ȋai Mahe i ȏna tafatafa. O  

Mahe o lana ȗō ta’ifau, o lona lea 

fesoasoani e auala ȃi lona filemu 

talu ȃi e maua i le autism.  

   Talu ona fa’ailoa e le Stuff.co.nz 

le tala ia James ma Mahe, ua tele 

ȃi ni talanoaga i totonu o Niu Sila 

nei ma le lalolagi i le gasegase    

o James ae fa’apea fo’i Mahe ma  

www.ola888.com 

O LE TALA  

I LE  

 Avea Mahe ma talitiga i lana uo  

Tuua’ia ni a’oga i le 

Tauia le faaletonu i ponesi ta’i $20,000  

O loo gugulu ta’ita’i o le NZEI i ni 

ponesi tupe o loo ua totogi atu i ni  

A’oga Siata se tolu tainane faitioina i le 

faaletonu o ausiga ma pulega. E tolu ni 

a’oga siata ua faamanuiaina i ni ponesi 

ta’i $20,000. E manatu Lynda Stuart o 

le NZEI o se taufaifai lea mea i isi a’oga 

o loo sili le moomia o le fesoasoani. Fai 

mai le alii pule o Oliver, o lenei $20,000 

ua lava ai lana faasoa mo se faia’oga 

fesoasoani e galue i se 25 itula i le 

vaiaso mo le tausaga.  

 

Fa’aauau ata faanoanoa A’oga Siata 

O loo fa’aauau pea le viliga o le ata 

faanoanoa mo le minisita ma le malo i 

lana atina’e o A’oga Siata. Ua tapuni se 

tasi a’oga i Northland ona o lape i le 

ta’ita’iga ma le fa’aaogaga o tupe. Lea 

foi ua aliali mai se ripoti o se $900,000  

ua ova i lo le fuainumera sa tatau ona 

totogi atu e fua i le numera o tamaiti ma 

le aufaigaluega. Ua tuua’iina foi le malo 

i le faimea faapito e ala i ni ponesi  

totogi atu e ui i faaletonu ua matauina.    

 

Lagolago e Pule le OECD 

Ua fa’aalia le lagolago a Pule A’oga e 

ala ia latou asosi, o fautuaga a le 

OECD i vaega e tatau ona faaleleia mo 

A’oga a Niu Sila. E aofia ai le tatau ona 

vave avatu le fesoasoani i fanau vaivai 

ma iai faafitauli; le saunia o se siomaga 

lelei ma faatupu fiafia mo fanau ma  

faia’oga, ia mautinoa se faasoaga  

tutusa o alaga’oa; ia atia’e ni fāiā lelei i 

le va o le faia’oga ma le fanau ina ia  

tapu’eina lelei sini ma faamoemoega o  

i laua faatasi. 

  

Faasoa fetufa’i o le auala i luma 

E 13 ni fuinuu a’oga ua gaoioi nei  

i totonu o le itumalo o Kanetaperi i le 

motu i Saute. O se atagalue fou lea e 

pei ona faatuina mai e le malo, e 

faamalosia ai le galulue faatasi o ni  

a’oga se 6 pe sili atu fo’i. Ma e tusa i 

molimau, o se faiga e tele ni ona itu 

lelei. Muamua, o le tatalaina ai o 

avanoa e fetufa’i ai le iloa ma le  

malamalama i le faiga o le galuega. E 

lelei mo faia’oga lelei fo’i mo tamaiti.  

   O le vaiaso ua mavae na faamavae 

atu ai Niu Sila i le alii o Dr Ranginui 

Walker, o se tasi o ta’ita’i Maori  

lausilafia i le itupa o A’oga.  

    Na faatumulia le Malae o Orakei i 

le mamalu o sui o le malo, a’oga,  

aiga ma uo a le alii faia’oga, na  

gasolo atu e fia auai i ona toe  

sauniga.  

    O le Aso Gafua na maliu ai i lona 

83 tausaga o le soifua.  

    I lana tuu mo Niu Sila o le a  

manatua o ia o se tasi na galue i le 

sooina o le va i lalolagi e lua—Maori 

ma Papalagi (pakeha). O lona sao  

o le faamalamalama o mea tau le 

lalolagi Maori ma o latou uiga i  

Papalagi. O se tasi lea molimau tuola 

i lona soifua mai ana uo ma le aiga. 

O lona faletua o se tamaitai papalagi.  

  O ia se alii na fauina ni ala fesoota’i 

i le va o itu e lua, ma o sona lea  

faamatalaga i se tusi i lona olaga, o 

se tasi na savalia le va o lalolagi e 

lua e aunoa se faafaigata.  

   O Dr Walker o se tasi o ta’ita’i 

Maori i le itupa o A’oga e le to’atele 

na avea ma se faaa’oa’o lelei i  

talavou Maori o lona taimi, i le  

faasinoina o le ala ia i latou e mulimuli 

ai, aemaise lava i le faatauaina o a 

latou measina ma le gagana i 

su’esu’ega. E to’atele na molimau e 

faapea o Dr Rangi le pogai ua ausia 

ai tumutumu o a latou miti taua’oga 

ona o lana faaa’oa’o lelei.  

  O le alii faia’oga o sē mai le itua’iga  

o Whakatohea i Opotiki i le Faga  

o Mau, tupu a’e i aiga faifaato’aga. Na  

a’oa’oina i Hataro Petera ulufale ai i le  

A’oga Faafaia’oga a Ardmore, galue  

o se faia’oga tulagalua mo se 10  

tausaga. Mulimuli ane tofia o se  

polofesa o Mataupu tau Maori i le  

Iunivesite a Aukilani. Sa galue foi o se 

sui o le Fono o Faautugatagi a tagata 

Maori— le Waitangi Tribunal.        

OTOOTOGA 

Ripoti o le Vaiaso:  

Tamaoaiga: Faitioina iunivesite i le le fesoasoani  

    O le fesili pe faamata o 

fesoasoani iunivesite a le atunuu  

i le siiga i luga o le tamaoaiga o se 

fesili e le faigofie lona tali.  

   Pau le mea ua mautinoa, e sili atu 

se vaegatupe o loo faaalu e le malo 

mo a’oga tapulaa tolu, i lo isi malo  

o loo iloga le tali mai a a latou  

iunivesite i o latou moomooga.  

  E 2.1 pasene o le GDP (tupe  

faaalu aofa’i) e faaalu e Niu Sila i 

a’oga teseri (tertiary), e to’atele foi 

ua iu mai ma se tusipasi ae o le 

lave e le o taliina ai mana’oga o  

pisinisi ma galuega. E 1.6 pasene  

le evalesi mo le lalolagi.   

   O le mafuaaga lea ua tofia ai e le 

malo se Komisi e iloiloina le fesili e 

pei ona ta’ua i luga.  

   I le taimi nei e foliga o se taufalo-

ga o loo fai i le va o iunivesite ma le 

malo i lenei mataupu. E manatu le 

malo ua tatau i le itupa o iunivesite 

ona fai lana pitolaau o le tapena o le 

aufaigaluega mo mana’oga nei, ae 

manatu pulega a iunivesite e le o sa 

latou matafaioi lena; atoa foi, o  

iunivesite o nofoaga e sa’oloto ai    

tagata a’o’oga ia latou filifiliga e fai.  

    O se taimi o le 2017 e aumai ai  

i totonu se faaiuga o le sailiga a le 

Komisi.  

    O loo finau le Leipa i le a’o’oga fua 

o i latou i iunivesite. E faavae la latou 

finau i le taofi, o le tasi lea pa pupuni  

i le to’atele o loo iai tomai ma taleni, e 

aofia ai na o loo mana’omia e  

kamupani ma galuega tuma’oti.  

   Talu ai lea faameo (faasoesa) mai 

le malo ua mafua ai ona sui faiga  

faavae a nisi a’oga e pei o Aukilani, e 

manatu le to’atele o ni faiga e faama-

lie ai le malo, ae afaina ai nisi vasega 

o tagata ia latou filifiliga taua’oga.  



Faasoa o le Vaiaso:   

    “mafaufauga o le vaiaso”   
E gata le poto a’oa’o ae alualu pea le fa’aata         

a le mafaufau. Albert Einstein 

                       tulaga o su’ega i taumafaiga a le fanau 

      Na maua se fesoota’iga ma se  

tasi o pa’aga a la tatou puletini e  

mafua i se lipoti o ni su’ega Samoa  

i la tatou lomiga i le vaiaso talu ai.   

    O ia o se tina e a’oga lana tama  

i se polokalame e fa’aaoga ai le  

gagana Samoa. Na tala fiafia mai  

i le iuga o se su’ega sa feagai ma  

lona alo i le amataga o le kuata.  

   Ua manatu ai e fia faalautele atu   

le faasoa i le mamalu o matua ma 

maua ai foi se faasiliga o vaaiga i  

lenei mataupu mo tatou uma.  

     E le tau faailoaina mo le to’atele, 

e lua vasega. Muamua le su’ega 

faifaipea, lua le su’ega faavaitaimi,  

e aofia ai na e tapena i ni tapulaa e 

tamau ma ta’iala ai.  

     E tasi le faafitiga, molimau mai  

faamatua o le mataupu, e tutusa pau 

le taua o na su’ega e lua. E tasi le  

sini, e femolimaua’i foi le lua; e pese 

e le tasi le viiga o le isi. E le iloa se 

lelei o le tasi pe a aunoa ma le isi.  

    Ae faato’a faitioina pe a lilifa le 

faamuamua i le itu e tasi. I lenei  

taimi, o loo tula’i mai se faigamalo  

e talitonu i le taua o su’ega  

faavaitaimi—poo na e faatapulaa.  

E mafua ai le naunauga e una’i le  

faatinoga o le National Standards i 

totonu o a’oga uma. E le tau natia le 

mafuaaga, auā e fesoota’i lea ma le 

naunauga e siitia le tulaga ta’uleleia 

o Niu Sila i le lalolagi, i fuataga  

faavaomalo—OECD ma isi. 

    I le isi itu o le finauga le Leipa ma 

isi e finau mai ua lava ma totoe 

su’ega ua iai (NCEA ma isi), e fuaina 

ai ausiga a le fanau.  

    Ae e iai foi le uiga taua i le finau  

a le malo i le mataupu. Fai mai le  

Minisita e lelei ona tuu iuga o su’ega 

a tamaiti i luga o se laulau numera  

e silafia ai e matua ausiga a o latou 

alo. Fai mai le malo e lelei le  

National Standards e silafia ai e  

a’oga ma faia’oga le tulaga o iai le 

faitau (literacy) a le fanau ma fua 

tonu i ai se faaleleiga.  

    E manatu le faasoa e maua se 

lelei mo le fanau i le galuea’iina o na 

mea uma.    

    Ae e le finauina le taua o su’ega i le 

ola a’oa’oina o le fanau. O lena ua 

nofofale i manatu ma finagalo. 

     E leai se susuga e le fia silafia se 

iuga o se su’ega e fai, auā o i na e 

silafia ai le tulaga o lea tama ma lea 

teine e fua i mea sa a’oa’oina ai. Auā 

o i na e faavae ai se faaleleiga e tusa  

i o latou mana’oga faitau.    

    E leai se su’ega e 100 pasene, o 

su’ega foi ua na o ni meafaigaluega e 

faatino ai se fe’au. E mana’omia le 

faalelei pea lava, ma saunia foi nisi.   

   E le mafai foi ona ta’u mai e nisi 

su’ega le atoaga o le poto ma tomai o 

se tama ma se teine. Auā o isi poto  

e le faigofie ona fuaina i le tusitusi ae 

iloa i le tautala ma le tago e faatino.   

    O se tasi o meafaigaluega ua iai  

nei ma fesoasoani i le atiina a’e o le 

fanau o le Anofale. O se taumafaiga 

muamua ua mafai ona tuufaatasia e 

su’esu’e ai le fanau.  

    E le’i iai ni molimau (reviews) se 

tele ua faia i ai i lona talafeagai mo  

fanau tutupu a’e i Niu Sila, ae pau le 

itu taua ua iai se fua faata’ita’i e fua ai 

a latou taumafaiga, o le itu sili lea.  

    I se su’esu’ega o tata (data) o le  

Anofale sa aoina ma iloiloina e  

Dr Toloa-Amituana’i i se taimi ua  

tuana’i, na atagia mai ai se faailo taua.   

     Fai mai tata o loo moomia se 

faamalosiga i le faitau malamalama    

o le fanau. E tau leai se faaletonu i le 

faitau sosolo ma le vaevaega o le 

faaleoga; ae tuu ane i le malamalama 

i upu e ta’u, o Iena e ao ona taula’i  

i ai le faaleleiga. O se tasi faamanatu 

mai le iloiloga o le taumafai e a’oa’o  

le fanau i totonu o faavaa o upu  

i taimi uma.  

     E tele iunite Samoa latou te su’eina 

le Anofale i le kuata amata, ma  

faataoto ai fuafuaga o le tausaga.  

       ITULAU  3 

Tulimanu a Dr Popa: 

    E fiafia e toe faatalofa atu i le suafa 

malo o lo tatou Alii Faipule, o le Atua 

Malosi.   

    Ia ua uma le palota; ua vavala mai 

ata o Taulelei mo nisi ae o loo toulu 

pea faalausosoo timuga i luga o nisi 

laoa ma maota. Ia, e pei lava ona  

talanoa atu, o le taaloga e fai i le 

maso, ae aoga timuga e faamanatu ai 

i le sui e to’aga e fai le monotaga. Ua 

iloa nei le mealilo i tua o le malosi umi 

o le HRPP, o le monotaga ma le 

to’aga e mafuta i le itumalo, faasimā 

laia e le tulafono. O nisi mea sa pisa 

ai fai mai e taua—manifeso, mativa, 

Itu Agai, e maumau le taimi, se’i 

fa’aaoga le gagana a le palemia.  

   Afai e sa’o le mamate a Pole e iu 

ina leai se Itu Agai. O lo’u la manatu, 

tofi loa ni sui o le Metia (faaSamoa a 

Pole o le Media) e faia le Itu Agai. E 

auai ma faafogafoga ma faamasino le 

taaloga, ae sagai ane uma sui faipule 

e faatino se faiga malo se tasi pei o 

Saina. Se’i tatou o tasi i le  

faaKomunisi pe iai se suiga.  

    Ua iloa lava o i latou e faia se itu 

agai e faigata ona toe tutu mai i  

palota. Ua faafia ona ta’u mai lena 

fe’au e Samoa?  

    Sa ou faitau i le tala pito i luma i  

nisi a’oga ua latou faamalosi le aoga 

o ni lafoga mai i matua. O lo’u manatu 

e le se mea leaga. E lelei le selesele  

i le suamalie o a’oga a le fanau ae  

sa togi se maa, sa tigaina tasi pe lua. 

Ou te manatua la’u uo o Jesse i lena 

upu; lea ua a’otau mo le faiva tausi  

mamoe i Amerika Samoa.  

   Ua ou manatua ai le Salamo 23 a 

Tavita, lea na toe tusi e Pole e 

faapea, “O le Malo o lo’u Leoleo  

Mamoe o ia, e leai se mea ou te  

tigaina ai.” O le a ou fai i faatonu o le 

puletini e lolomi uma atu le solo pe a 

molimana’o mai i ai se tamaitiiti.  

    Manaia le ata o le Sa’o Faapito i le 

pito i luma, ou te lei vaai ia Nafanua 

a ua tau vavala mai lava i foliga pau 

ma malualii o le tamaitai; vae atu le  

faaauau itulau mulimuli (8) 

 

 Mealilo i le palota, 
mate a Pole ma   
Vaa taumualua 

Laufatu a Samoa Laufatu a Samoa 

 Malo le faitau tamaiti. O la tatou 

tala i lenei vaiaso ua saunia e le 

toeaina iā Silao Lemana po’o le  

Tofa iā Logo mai le afio’aga o  

Leulumoega. Ae ȗsi mai ia lau 

fa’alogo.  

   O ȃso lava ȃnamua sa fai ȃi le  

fa’atonuga a le tasi tupu i lona nu’u e 

fai uma ni ȏ latou fale fou. Na fai ȃtu 

fo’i le tupu, a leai se fale fou a le aiga 

o le a tutuli ese loa mai le aai. Ua ȃlu 

ȃtu le ȃsiȃsiga a le tupu i lona malo e 

ȃsiȃsi fale, na maua ȃi le ȗlugalii  

matitiva ma le la tama e igoa ia Saia. 

Ua leai so latou fale fou. E le i toe 

fa’atali le tupu, ua tutuli loa i ȗta i le 

vao. O ȃso na a o laitiiti lava le tama 

o Saia.  

  Ua ȏ’o i le tasi aso, ua ‘a’e le tama  

i luga o le la’au. Na ia va’aia le  

malamalama o lo’o tu’u mai i tai.  

Ona ȃlu ifo lea i lalo ua fesili i ȏna 

matua e uiga i le mea ua ia va’aia. 

Ae tali mai ȏna matua, O le nu’u lela 

sa tatou nonofo ai, a ua tutuli mai 

tatou i ȗta e le tupu.” Ona fai ȃtu lea 

o Saia, “A o’o taeao, ou te fia ȃlu e 

matamata i le aai.”  

  Ua fai atu ȏna matua, “Aua, ne’i te’i 

ua fasioti oe e le tupu.” Ae le mafai 

lava le tama. Ua malama le taeao 

ona ȃlu lea o Saia. E taunuu ȃtu i le 

aai ua afiafi, a o fai mai tagati’a a 

tamaiti. Ua ȃlu Saia ua aisi i le ti’a a 

le isi tamaitiiti e ta ȃi. Ua malo Saia 

ae faia’ina uma tamaiti o le nu’u, 

fa’atasi ȃi ma le ȃtalii o le tupu. Na 

ȃlu nei le ȃtalii o le tupu ua ta’u i lona 

tamā. Ona fai ȃtu lea o le tupu i lona 

ȃtalii e ȃlu e fai iȃ Saia e sau i lana 

fe’au.   

  Ua sau Saia i le fe’au a le tupu, ona 

fai atu lea o le tupu ia te ia, “A ȏ’o  

taeao ia e ȗsu mai i la’u fe’au.” 

 “Ua lelei,” o le tali lea a Saia. 

 A ua fai le fa’atonuga a le tupu i lona 

nuu ia tofu uma ma le taufolo, ae o le 

a ȃlu Saia e ȃsu mai ni sami.  

   A o Saia ua ȃlu i ȗta i ȏna matua 

ma ta’u i ai le mea na fai ȃtu ȃi le 

tupu iā te ia. 

  “Na ma fai ȃtu lava e aua e te ȃlu, 

ae le mafai lava lou loto.”  

 O Saia ma le tala i le 
ulua’i talo  

  Ua malama  

ȃ’e le taeao  

o le ȃso e  

sosoo ai, ua ȗsu  

le tama i le aai e  

tusa ma le fa’atonuga a le tupu.  

    Na fa’apea ȃtu le tupu i le tama e ȃlu 

muamua e ‘a’e i le ‘ulu e fati ifo ni  

lau’ulu. Ae o le ‘ulu o le sau’ai. A fati e 

se isi ȏna lau ona ȏti ȃi lea o lena  

tagata. Ae a fati uma lau o le ‘ulu ona 

ȏti ȃi lea o le sau’ai. Ua ‘a’e Saia i le 

‘ulu ma fa’i ifo uma lau’ulu, ua mate ȃi 

le sau’ai, ma ua taufai olioli ȃi le nu’u.  

   Ona ȃlu lea o Saia i le tupu, ae 

fa’apea mai le tala a le tupu, “Sau 

taeao. Toe tasi lava le mea lenei. O lo’u 

ȃfafine o Sina ua gaoi e le sau’ai vae-

valu. A maua mai, ona lua nonofo lea.” 

    Ona ȃlu lea o Saia e su’e le afafine o 

le tupu. Na savalivali le tama i le auala 

ma mapumapu, ae te’i ua ȏso ȃne le 

maile. Ua fai ȃtu le maile i le tama po’o 

le ȃ le mea na fono mai ȃi ia te ia. 

  “Ou te le i fono ȃtu ia te oe, o le tali 

lea a Saia i le maile. Fai ȃtu loa le 

maile, “Sau e ti’eti’e i lo’u tua.” 

   Ona ȏso lea o Saia ua ti’eti’e i luga  

o le tua o le maile. Ona tupu lea o le 

maile ua ȏ’o i le mea e nofo ȃi le sau’ai  

vaevalu. O le sau’ai lena na ia fao le 

ȃfafine o le tupu. E taunuu ȃtu le tama 

o lo’o ȃlu le sau’ai e su’e sana mea’ai.  

  Ua fesili ȃtu nei Saia ia Sina po’o ȃ  

ta’aloga e pala’ai ȃi le sau’ai. Tali mai 

Sina, “E malo uma lava i ta’aloga ae 

tasi lava le ta’aloga e pala’ai ȃi, o le 

tauivi.” 

   E le i leva lava ae papa faititili, to  

timuga, emo uila. Ua sau le sau’ai. Ona 

ȃlu lea o Saia ua lafi i lalo o le tanoa e 

malolo ȃi le sau’ai. Ua sau le sau’ai ua 

nofo i le tanoa. Ae fa’apea le tala a 

Saia, “Matua’i e le mafaufau tele, e te 

va’ai mai lava i tagata a e sau lava e 

nofo ȃi.” 

   Fai mai le sau’ai, “E leai, fa’apea lava 

ȃ’u e leai se isi o i lalo o le tanoa.”  

  Fai ȃtu Saia, “Ta o ta ta’a’alo. Na tali 

mai le sau’ai, ua lelei, ta ȏ e tau  

lapalapa. Ae fai ȃtu Saia, e leai, “Ta ȏ ta 

tauivi.  

   Ae tali mai le sau’ai, “Leai, o ta’aloga 

Tala na saunia e Logo Silao Lemana   

na a tamaiti.” 

   Fai ȃtu lea o Saia, “Ta ȏ muamua 

ta te tauivi ona ta ȏ lea ta te tau 

lapalapa.”   

   Ona ȏ lea ua tauivi. Ua pa’ū 

fa’alua Saia, ua ita ȃi le tama ma 

tago ȃtu loa ua si’i le sau’ai ma  

togi i luga. Ua muamua ifo le ȗlu o 

le sau’ai ua toto fa’atiapula i le  

palapala. Ua feluea’i solo ȏna vae. 

Ma le va’ai ȃtu o Saia, ua liu ona 

vae i lautalo. O le sau’ai vaevalu  

lenei na mafua ȃi ona tupu le talo i  

Samoa. O lona ȗlu o le ‘i’o lea o le 

talo, a o ȏna vae e valu o lau na o 

le talo.  

   Ona nonofo fiafia ȃi lea o Saia 

ma Sina. 

   Ua uma le tala.   

 O SE PESE I FETU O LE LAGI 

 

FE’EMO FETU LAITIITI 
(twinke twinkle little star) 

 

Fe’emo fe’emo fetu laitiiti 

Ta fia iloa poo ai si alii 

O loo tu mai i le vanimonimo 

Pei o se ma’ataua lona tino  

Suluia ai Samoa i sasa’e  

Suluia ai Samoa i sisifo 

 

Fe’emo fe’emo fetu laitiiti 

Ta fia iloa poo ai si alii. 



 

  09 

1928 Taunuu i Apia manuao 

 Niu Sila HMS Dunedin 

 ma le HMS Diomede 

  

  10 

1930 Tuua Samoa e le  

 Minisita o Puipuiga 

 a Niu Sila. John Cobbe,  

 ma le fautuaga i lona 

 malo e le tatau ona 

 toe auina i Samoa ni 

 fitafita e ta’ita’ia ni 

 pulega malo 

 

1881 Folafola le tupu o 

 Malietoa Laupepa e 

 konesula e to’atolu 

 

  11 

2003 Peleseuma. Tofia  

 Tuiloma Neroni Slade 

 Faamasino i le Fale 

 Faamasino lalolagi   

 

  12 

1864 Amata a’oga faafaifeau 

 Metotisi i Satupaitea 

  MATI I LE TALA FAASOLO O LE LALOLAGI 

           O LOU TALA                      

   O le 49 lenei o tausaga o le tautua a le Au a le 

Filemu poo Pisikoa e pei ona lauiloa ai i Samoa, 

a aulia le 2017 ua atoa le iupeli auro. E leai se 

isi e le fesoota’i pe a tala le gafa ma uo mai 

Meleke i totonu o nuu, potua’oga, matagaluega, 

fale faigaluega, e oo lava i totonu o aiga. O le 

gafa ua sootino mo nisi. 

   E muamua i mea laiti ae taua. O ai na te le  

manatua le fale pisikoa na suia le tulaga o le 

tumama i se tasi o vaega taua o le soifuaga 

masani!  Pe lei vaai i le falefono i Mulinuu na 

taulamua ai se alii pisikoa i lona fausiaina!  

   Ae le na o fale ua faitau ai so latou ‘ai, e faitau 

i le to’atele o fanau a’oga ua popoto ia latou 

a’oa’oga, o nisi ua avea ma ta’ita’i o le malo, 

ta’iulu o le lotu ma pisinisi. E faitau fo’i i atina’e o 

le tamaoaiga ma mea ua faaleleia e ala i o latou 

tomai ma le potomasani e tufa fua atu. 

   Ae tasi le sao e manatu e laualuga i na uma,  

o lena i le faatupuina o le ola femalamalama’i o 

tagata o le lalolagi. O se sao e le faigofie ona 

laasia. E sauni e a’o se gagana ese, sauni e ola 

i tu ma ni aga fou e lei masani ai, sauni i soo se 

tau. E tele ni molimau a i latou sa galulue i  

Samoa i le talimalo lelei o o tatou tagata. Ae sili 

ai, tatou aeae i le lagona o loo faaopoopoina le  

numera o uso Meleke e fiafia e fa’aaoga ma 

faailoa atu la tatou gagana.   

 O le Au a le Filemu i Samoa 

Laufatu a Samoa 

Vaega 3:  

O SE  

TAULAGA 

O MITI  

MATAGOFIE 

 

Fa’apei se tama’i taulaga o se manu 

saisaitia. E ȋai sona sietema o neura 

ma se ȗlu se fatafata ma ni vae. O le 

tama’i taulaga o se mea e vavae ese 

mai i ȋsi fo’i tama’i taulaga, o le mea 

lea e lē tutusa ȃi ni taulaga se lua. E 

tofu fo’i le taulaga ma se fa’alogona 

atoa. O le ȃla e felogosa’i ȃi tala o se 

mea lilo lea e lē faigofie ona mate’ia. 

Ae mautinoa lenei mea, e sili le 

saosaoa o le ȃlu a le tala i lo le nati  

a tama laiti e femo’ei e fa’ailoa ȃtu, e 

sili ȃtu le televave i lo fafine e  

fetaufōnōa’i mai i le tasi ȋtu o le pa i le 

ȋsi ȋtū. 

       A o le’i taunuu Lino ma Susana 

ma ȋsi ȗso tautai i le fale lau o Lino,  

a ua leva ona tatā fa’ali’i ma fetāpa’i 

neura o le aai i le talafou—ua maua e 

Lino le Penina a le Lalolagi. A o le’i 

matalatala mai i fafo upu i gutu o 

tama laiti a ua ȋloa e ȏ latou tina. Na 

logo le ȃtufalega atoa ma molia ȃtu ȃi 

le tala pei se ȃuma pa’epa’e i le 

taulaga o piliki ma simā malo.  

     Na tau ȃne i le failotu a o savalivali 

i lona togāla’au, ma tu’uina se pupula 

manatunatu i lona muāȗlu ma ȋa vave 

manatua fonofono e mana’omia o le 

falesā. Na tau mate se tau. Ua tau 

mafaufau fo’i pe na ȋa papatisoina le 

ȃtalii o Lino, pe na ȋa faia fo’i lana 

fa’aipoipoga. Na taunu’u ȃne le tala  

i fa’atauoloa ona latou ȃutilo lea i ofu 

tamaloloa e lē o iloga ona taulia. Na 

taunuu ȃne i le foma’i a o saofafa’i 

ma sana ma’i, o se fafine o lona ma’i 

o le musu e avea ma se lo’omatua, e 

ȗi ina taufai mumusu e ta’utino le sa’o 

i le tasi. Ina ua ȋloa lelei e le foma’i le 

tagata e ȋgoa iā Lino, ona te’i lea ua 

sui lana pupula ma fa’apea lana upu, 

‘O la’u ma’i masani si ȃli’i lena. O lea 

ou te togafitia lona ȃtali’i na ȗ e le 

akarava.’ Ua fesoloa’i polo o ȏna mata 

ma fa’asolo ȏna mafaufauga i Pale. 

Na te manatua lelei le potu sa nofo ȃi i 

lona lautele ma le mamā, ma le fafine 

sa la nonofo o se teine aulelei ma 

ȃgalelei, ui lava ina pelogia ȋa e ȏna 

lava manatu (ua na o se fa’amatuā 

fafine). Na tilotilo le foma’i i lana ma’i 

ae na’o ȋa na ȋa ȋloa ȃtu, lale e saofa’i  

i totonu o se fale’aiga taugatā i Pale, 

ma se teine o lo’o tatalaina se fagu 

ȗaina mo ȋa.  

     Na vave taunuu le tala i le au’āisi  

i luma o le falesā, ma amata ona  

femusua’i malie e pei o ni ȃgaga ua   

fa’asa’olotoina, ua latou ȋloa e leai se 

tasi e sili lona lima foa’i i le lalolagi e 

tusa ma se tagata mativa ua 

fa’afuase’ia lona maua o se manuia. 

Ua maua e Lino le Penina a le 

Lalolagi.  

     I totonu o le taulaga, i tama’i ofisa, 

o lo’o saofafa’i ȃi ni tamaloloa e 

fa’atauina penina mai le aufagogota. 

O la latou mea e fai o le fa’atalitali le 

taimi e taunu’u ȃne ȃi penina, ona 

amata lea ona fepisia’i e tauofo ma 

tauupu ma fa’amata’u se’ia ȋ’u ina 

ȃulia le tau ȃupito maulalo e talia e se 

tautai. Ae e ȋai le tau e lē mafai ona 

latou la’asia, auā o ȋsi taimi e tupu ȃi 

le fiu i se tautai ma manatu loa e foa’i 

ȃna penina ma le lotu.  

     A uma la le fa’atau ona nonofo lea 

na’o latou ma ȃutilo, o ȏ latou tama-

tama’ilima e ta’a’alo ma penina, ma 

ȃumomo’o ma’imau e pe ana o ni ȃ 

latou mea. Auā e lē tele ni fa’atau 

penina mao’i—na’o le tasi, o ȋa lea e 

tu’uina ȋsi i ȏ latou tama’i potu e foliga 

mai ȃi o se tauvaga.  

     Na ȏ’o mai le tala i nei ali’i ona 

fa’apuiti lea o ȏ latou mata, ua mageso 

ȏ latou tumutumu lima, ma mafaufau le 

tagata ȋa i le ȃso e ȏti ȃi le pule ae se’i 

saofa’i i lona nofoa. E ta’itasi fo’i ma 

mafaufau pe ana ȋai se tupe po ua 

amata ona fai sana lava pisinisi.  

    E tele ȋtu’āiga tagata o lo’o mafaufau 

iā Lino—tagata e ȋai ȃ latou oloa e fia 

fa’atau ȃtu ma tagata e ȋai ȃ latou 

ȏlega e fia fa’aleo ȃtu. Ua maua e Lino 

le Penina a le Lalolagi. Ua avea ȃi le 

nanamu o le penina e fefiloi ma le 

nanamu o tagata ma tula’i mai ȃi se 

toegamea uliuli e taumate sona ȗiga. 

Ua ‘āiga tagata uma i le penina a Lino, 

ua lotolotoi i ȃ latou miti, fa’avasegaga, 

faufauga, fuafuaga, lumana’i,  

mo’omo’oga, mana’oga, galala,  

tu’inanau, o tagata uma; ma na’o le 

to’atasi le tagata o lo’o tu i le va, o Lino. 

Ua avea ȃi ȋa ma se fili.  

     Ua vivili e le tala se mea pogisā ma 

leaga i loto o tagata o le taulaga; ua pei 

ȃi le toegamea o se akarava, fa’apei o 

se galala i le manogi o le toto, e pei fo’i 

o se lagona tu’ulafoa’iina pe a le 

ȃlofaina. Ua mafua ȃi ona gaosi e  

moge a le taulaga se vai oona, ua 

fefete ȃi ma fufula talu lona malosi.  

       Ae e le ȋloa e Lino nei mea. Ua 

na’o le loto olioli ma manatu ȃi lava o 

lo’o fa’atofusia ȋsi i sea lagona. E pei  

o Ioane Toma ma Apolonia, o la’ua lava 

o sui o tagata uma i sona taofi. I le 

ȃoȃuli, ina ua gagaȋfo le la i le ȋsi 

ȋtūmauga o le Penisula, na saofa’i ȃne 

ȃi Lino ma Susana i ȏna tafatafa. Ua 

tumu fo’i lona fale lau i ȏ la tuā’oi. Na 

‘u’u e Lino le penina tautele i lona lima, 

ua mafanafana ma peisea’i e gaoioi i 

lona ȃlofilima. Ua fesoloa’i fo’i le pese  

a le penina ma fesaua’i ma le pese a le 

‘āiga e fa’amatagofie e le tasi le ȋsi. Na 

tilotilo tuā’oi i le penina o i le lima o  

Lino ma mafaufau pe fa’apefea ona ȏ’o 

le laki i sea tagata.   

Faaauau i le itulau mulimuli (8) 

 John Steinbeck 

O LE PENINA 



4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i                  

luma (clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le mata i le Igilisi:    

 ________________________

 ________________________

 ________________________ 

2.   Saili ni fausaga o le 

 upu lama

 ________________________ 

 ________________________ 

 ________________________ 

3.  Su’e le tamala; tusi  

sona faamatalaga:   

 ________________________

 ________________________

 ________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi. 

SUDOKU #5 (TAALOGA I NUMERA)   

FAIGOFIE / FEOLOOLO / FAIGATA                           ©sudokuessentials 

 POLE MA PAPA  
 

 l 

A alii Papa,  
e fia ni au 
palota na 
maua?  

  PASO I GAGANA E LUA 

Faatumu le paso i upu/igoa o le gagana  

Samoa. Fill crossword with Samoan words.  

Fai atu foi  
E le ma’i a 
Tulafono a le 
Malo Pipo. 
Alu ane lea e 
inu fualaau.   

a 

 

 © PasoSamoa,1988 

4. tala—be well-known; 
tala—dollar; fatu—to com-
pose a song or story; tuta—
to berth a boat, etc; 
talafa—side-whiskers; 
talafā—to rib off taro  
leaves at root base 

T

TALI GALUEGA OLA 05 

UILI FAU’UPU #05                                  
1.  fatu—heart; fatu—
seed;  fatu—to compose 
2. tala—tala’i, tala’iga,  
tala’ia, tala’aga, talatala,   
talatalaga, talatalaō 
3. talafatu. nauna.  O se 
tala e fatu i le mafaufau, 
e mafai ona faavae i tala 
o tagata moni pe leai foi. 
O ni talafatu tala a 
Alapati (Albert Wendt), 
ae fai mai nisi e faavae i 
mea moni ma tagata 
moni e masani ai o ia.  

O se tasi lena  

faatumuga o le 

Paso o loo ua tuu atu 

i lalo, atonu sa 

atoa lelei lau 

faatumuga. 
 E 3. Tolu  
tausaga o fai 
le monotaga 
ae na o le 3  
palota.  
    

V T M O A

M A T I V A M A T A

A I T U I I

F A A T A U A U A I

A I U P O U

I O L A A A A

A L A L A F U T I

P E A S E U

I L O A F A A M A U

S N S L O F

A V A N E U L U A I

1 2 3 4 5 6

7

8 9

10

11 12

13

14 15 16 17 18 19

20

21 22

23

24 25

Faalava~Across  

1 got beaten (5) 

4 mountain (2)   

7 circle (4)  

8 Rugby Blues:  

Melani Who? (6) 

9 Sermon (5)  

10 pai (3) 

11 chased (5) 

12 noisy (5) 

13 beer (3) 

14 Rugby Blues: 

Who Ioane? (5)  

17 wine (5)  

21 A legendary hero 

of Samoan fagogo (7)   

22 wail (3) 

24 journey be sea (5) 

25 can do (5)  

Lalo~Down 

1 Rugby Crusaders: 

Kieron Who (7) 

2 A Samoan tourist  

resort in Samoa (7)  

3 A book character (7) 

4 eye-witness (7)  

5 Name: A Samoan  

village next to Malua (7)  

6 Biblical: wrongdoing (7) 

15 Rugby Blues skipper 

Jerome Who? (5)  

16 Spanish for queen (5) 

18 to learn how (2)  

19 Samoan for Nile (5)  

20 village (3)   

23 curfew (2)  

Su’esu’ega: Saili le tali sa’o o le fesili.  
F1. E fia aso o se Tausaga Oso? 
A. 369 E. 366 I. 365  O. 396 
F2. O a masina sosoo e ta’i 31 o la aso?  
A. Aperila-Me    E. Fepuari-Mati    I. Iulai-Aukuso 
F3. O a ni masina o le tausaga e faaigoa i igoa  
o ni emeperoa a Roma? Faamatala.  

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, OU AIGA  

I SAMOA MA NUU  

MAMAO; 

 

E AOGĀ MO LE    

FANAU A’OGA 

 

Fanau i le aso 14 o Mati, 1879, 

o Albert Einstein o se tasi o faia’oga aupito lausilafia le suafa 

ma foliga i le lalolagi.  E mafua lea ona o le tata’i a ona 

mafaufauga (ft., theory of relativity), i mataupu e iai le 

foafoaga o le lalolagi ma ona tulafono. O ia se tasi e le fiafia  

i le a’o tauloto o ni mea (e pei ona iloga ai a’oga i ona taimi).   

E mafua ai lana upu, e gata le poto taofi ae alu alu pea le 

fa’aata a le mafaufau. Imagination is more important than 

knowledge. Atoa ai lona 137 tausaga faamanatu e le lalolagi.   

          www.ola888.com  

        ATI A’E UPU 

soga. Vasega: nauna. Vaevaega o le ta’uga (pei o le Igilisi, solar).    
Uiga e fa’aaoga ai: 1. o se tagata i se talafatu. Peretania—character; 
soga autu—main character; 2. Kalama: upu e sogaiina upu autu 
(content words). Ft., atikale, faailonauna. Isi upu: malamala, upu lalago 

dr popa . . . 

 le Aiga Paia. O le mate lenei  

a Pole: o le a tula’i mai se ta’ita’i fou e 

ta’ita’ia Samoa i luma. Tele agavaa o  

iai i lea pati ae a fo’i se palemia tamaitai 

e mua ai Samoa i lea fo’i taufetuliga.  

    Ae afai e talapelo Pole, lona uiga ua 

na o se miti a tamaiti. O lona uiga o loo 

taumate pea poo ai ua tofi mai lugā.   

Sa manatu nisi o Palu, a o lea ua tali 

mai le motu o tagata i le palota. “Pole?” 

“O ai Pole?” “Afualo?” “Oioi!” “Tuilaepa 

Lupesoli’ai?” “Aaaa . . O loo faatali se 

faamaoniga pe na fai se monotaga.”  

(E ta’u atu i se taimi).      

   Sa ou faitau i le Faasoa o le Vaiaso,  

e tasi si a’u mea e fia tuu i ai, i aso la  

a o fai su’ega i Samoa, sa ou maua ai  

le tulaga muamua mai le pito i lalo.  

O le mealilo lea i su’ega a Samoa, e  

taumualua le sili. O ai la se tama e 

popole i se ulivaa? E iai la’u uo na sami 

lelei le ulivaa o lona atalii. Na folafola i 

malo valaaulia o lona atalii e sili mai i le  

Itupa i Lalo. Malie fo’i.   

   Upu mulimuli, faamalo i sui ua pale, 

sui foi ua malolo, avea pea tatou ma ni 

e tausuā i taimi faapenei. Ou te  

malamalama, ae leai se vaifofo e tusa 

ma le itu malie e faigofie ai mea uma. 

Toe oso foi le la taeao, galo ai gaugau  

o le palota. Talanoa pea i le meli.   
 
o le penina . . . 
    O Ioane Toma, o lo’o saofa’i i le ȋsi ȋtū 

o Lino, na fesili, auā o ȋa o lona uso, ‘O 

le ȃ la lau mea a fai o lea ua avea oe 

ma se mau’oa?’ O lo’o tilotilo Lino i le 

penina, ma Susana ua tepa i lalo ma 

vave ona ȗfiȗfi ȏna mata i lona ȗfiȗlu, ia 

aua ona ȋloa mai e tagata ȏna lagona.  

I le pupula fe’emoa’i a le penina ua toe 

tutū mai ȃi mea uma sa manatu Lino e 

lē ȏ’o i ȃi sana fa’atatau.  

     I le penina na ȋa iloa ȃtu ȃi Susana 

ma Penetito ma ȋa fo’i o lo’o tutū ma 

to’otutuli i luma o le alatale, ua 

fa’aipoipo auā o lea ua ȋai le tupe e  

totogi ȃi. Ona fa’apea lea lana musu-

musu, ‘O le a ma fa’aipoipo—i le lotu.’  
 
fa’aauau i le vaiaso fou - Vaega Tolu   


